
etiam, quod ex eo ipso mandatum est, principium primum virtusque
naturalis, quae et ipsa natura vocatur, ut dictum est. Movet haec
quidem intrinsecus et actu aliquid est, sed ita, ut ex generante primo
dependeat. .

5 Atqui dicet Georgius sequi ex praedictis formam compositi®
naturam non esse, quando generationis ipsius compositi principium (=879.1°)
esse non dicitur. Etenim forma compositi generationem consequitur.
Facilis quidem est ad ista responsio; quamguam numquam intelligere
eam adversarius potuit. -Siquidem forma, quamvis unde motus prin-

10 cipium non sit, tamen rest principium, ut finis et cuius causa agitur.
Quod quidem proprie principium est. Sic enim proprie nominare sole-
mus, ut elementa sint materia et forma, causa unde motus principium,
finis. Quodsi forma ‘et-finis idem sunt, ut plerisque in locis apud
Aristotelem legimus, forma ipsa ut finis principium est. Verum Geor-

15 gius nulle pacto rationem hanc potest probare, sed arguit contra
Theodorum deducens illud absurdum, quod idem sit et non sit per
contradictionem, si forma ullo modo pro fine intelligatur. Quam
rem deridendam potius Theodorus existimavit, quam verbis refutan-
dam. - Coincidere etiam in idem tres illas causas, formam, finem

90 et unde motus, apud eundem legimus auctorem. Itaque si unde motus
principium et natura est, sic forma quoque principium est et natura.
Addo, quod forma principium est, quo res moveatur motibus proprie
dictis, quod satis est, ut statuatur formam et esse et vocari naturam.
Id Aristotelis quoque sententia manifestum est, qui libro secundo de

o naturalibus rebus, dum ostendere nititur res naturales motus quietisque
principium in se habere, motuum proprie dictorum exemplo utitur
auctionis, alterationis, delationis, generationem vero omnino praeterit.

Quodsi quando generationem quoque ad naturam referens Aristoteles 10

naturalem vocat mutationem, quandoquidem naturalis et secundum (=&"9.11)
30 paturam est, ut quinto de rebus naturalibus libro ostenditur, non

tamen ita hoc intelligendum est, quasi generatio proprie a principio

fiat, quod in re sit, quae generatur. Etenim duobus modis res naturalis

dicitur aut tamquam principium, quod in re, quae mutatur, insit, cui

res violenta artificiosaque opponitur, aut quod via naturae consueta
35 fiat, cui res divinitus acta sive casus ex adverso constituitur. Generatio

itaque hoc secundo modo, non primo dici naturalis potest. Haec doctissi-

morum virorum sententia est. Sic nos ab illis accepimus. Quod latius
hoc loco censuimus explicandum, ut quaestionis determinatio dilu-
cidior fieret.

Caput IX.

5 At Georgius non modo contra Platonis sententiam disputat, 9
sed etiam Hesaiam, ad quem scribit,theortatur, ut doctrinam Platonis (= gr. 10)
contemnat ac pro nihilo habeat. Optat praeterea ei, ne huius philosophi
disciplinam imbibat. Quod €quidem non admiror. Sic enim imprecari
bona amicis Georgius consuevit:

10 Illud vero imprimis risu. dignum est, quod: »Te, inquit, amicum
non patimur Platonem’ admodum sequi, quem nos nullo pacto sequi
voluimus.« Quod perindelest, ac si diceret: Te enim amicum non pati-
mur aliquid seire; cum> nos nihil sciamus. Atqui non ita sentiunt
doctissimi viri, qui’post Platonem atque Aristotelem tam in Asia quam

15in Europa claruere, quos longe plures esse constat, quam ut hoc loco
enumerari possint. Nemo sane inter eos est, qui non admiretur Aristo-
telem, non colat venereturque Platonem. Nam ut Graecos praeteream,
nonne M. Tullius Platonem omnibus locis mirum in modum extollit?
Quod ignorari a Georgio profecto turpissimum est, cum se Ciceronis

20 aemulum faciat. Augustinus vero, inter doctores nostrae religionis sapien-
tissimus, Platonem quidem supra ceteros omnes philosophos admiratur.
Boéthius etiam philosophiae studiosssimus Platonis disciplinam praedi-
cat, eamque usque adeo sequitur, ut in libro, quo opus Aristotelis mepl
gpunpvelug exposuit, multa in quibus dissentire a Platone Aristoteles

25 videtur, nullam continere discordiam pollicitus sit ostendere. Quid
Albertum memorem, cui ob excellentem inter recentiores philosophos
doctrinram Magni cognomentum fuit? Hic quamquam omnibus fere
locis Aristotelem sequitur — nihil enim tunc Platonicae disciplinae in
latinam linguam conversum habebatur — tamen vi quadam veritatis

30 cogitur laudare Platonem propter paucissima quaedam, quae ex libris
Procli interpretata perlegerat. Itagque neminem posse in philosophia
perfectum esse fatetur, nisi se utriusque philosophi doctrina excoluerit
et tam Platonis quam Aristotelis sententiam diligenter secutus philo-
sophetur. Georgius vero longe aliter sentit et disciplinam Platonis

35 Boftwog M Bofjtwog V

5 Arist. Phys. § 1. 193b, 14. | 25 Georg. Trap. Ep. ad Hesaiam, supra 106,
13 5q. l 32 cf. Cic. Orat. 19. De orat. I 11, 17. Brut. 31. Tusc. I 22. De {fin. V 3. |
34 cf. Aug. Contra Tulian. V 15. De civ. dei 8, 4. 12. 13.

Mohler, Eardinal Bessarlon. ITL 10

spernendam vituperandamque existimat. Sed utinam veritatem ali-
quando intelligat. Intelliget autem, cum nosse se ipsum poterit. Nos
autem admiremur quidem Aristotelem, admiremur etiam Platonem
et ex utriusque disciplina, quantum possumus, fructum haurire cone-

5 mur, Georgium et qui Georgio similes sunt, cum eorum moribus relin-
quentes.

